
HO 2: IASC 6 Lɔ dɛn

I dɔn kɔmɔt na di IASC 6 men Advays dɛn we insay di Simpul Inglish Pepa, IASC Six Core Principles | IASC /
PSEA (interagencystandingcommittee.org) (2019)

Lɔ dɛn we gɛt fɔ du wit mami ɛn dadi biznɛs wit sɔri-at wokman dɛn:
1. Dɛn kin advays ɔ sak sɔri-at wokman dɛn we dɛn nɔ biev fayn we i kam pan mami ɛn dadi biznɛs.
2. Sɔri-at wokman dɛn nɔ fɔ du mami ɛn dadi biznɛs wit pɔsin we nɔ rich 18 ia, ilɛksɛf di kɔntri usay

dɛn de nɔ gɛt lɔ bɔt dat. Fɔ tɔk se dɛn nɔ no di pɔsin in rial ej nɔto bɛtɛ ɛkskyuz.
3. Sɔri-at wokman dɛn nɔ fɔ yuz mɔni, wok ɔ tin dɛn fɔ pe fɔ du mami ɛn dadi biznɛs wit di wan dɛn we

nid ɛp. Dɛn nɔ fɔ prɔmis fɔ gi tin dɛn to pipul dɛn fɔmek dɛn gri fɔ lɛ dɛn trit dɛn fɔ bad we ɔ yuz
dɛn du bad tin. Dat min dɛn nɔ fɔ pe ɔ gi mɔni to raregyal fɔ du mami ɛn dadi biznɛs.

4. Sɔri-at wokman dɛn kin afɛkt udat go gɛt tin and savis dɛn. Dis min se dɛn gɛt pawa ɔba pipul dɛn we
nid ɛp. Dat mek sɔri-at wokman dɛn nɔ fɔ du mami ɛn dadi biznɛs wit pɔsin we nid sɔri-at ɛp
wantɛmwantɛm. Dat kayn padi biznɛs ya go mek sɔri-at wokman dɛn tan lɛk se dɛn nɔ ɔnɛs ɔ tɔk
tru.

5. If sɔri-at wokman sabi bɔt ɔ yɛri se pɔsin we de na dɛn ɔganayzeshɔn ɔ ɛni ɔda ɔganayzeshɔn dɔn
brok di sɔri-at lɔ fɔ du mami ɛn dadi biznɛs, dɛn fɔ le kɔmplen ɛn fala di lɔ we dɛn gɛt na dɛn yon
ɔganayzeshɔn.

6. Sɔri-at wokman dɛn fɔmek shɔ se pipul dɛn na di wokples nɔ de gri fɔ du mami ɛn dadi biznɛs fɔ
bad we ɛn ɛnkɔrej di wokman dɛn fɔ biev fayn. Ɔl di maneja dɛn gɛt di wok fɔ sɔpɔt ɛn mek shɔ se
ɔltin na di wokples fayn.

